
Totetanz

Mi soll nid stolz sy, es treit nüt ab!

Der Chünig ryttet, Rössli trab!
E gwunn'ne Chrieg, potz Morgerot!
E Wagezug mit Plunder voll
Au-au, au-au,
lr Hohle wartet ihm der Tod!
Mi soll nid stolz sy, es treit nüt ab,

Morn leit me nen i ds Grab.

Mi soll nid stolz sy, es treit nüt ab,

Der Papscht geit a sym chrümme Stab

Dür wyssi Marmorstägen uuf.
Er wott sy neui Chilche gseh.

0 weh, o weh,
Der Tod, der Tod stellt ihm der Schnuuf!
Mi soll nit stolz sy, es treit nüt ab,

Morn leit me nen i ds Grab!

Mi soll nit stolz sy, es treit nüt ab,
Es tanzet froh en Edelchnab,
Sys schöne Fräulein macht ihm warm.
Er wetti hinecht mit ihm hei.
Eh nei, eh nei,
Der Tod, dä rysst ihm's us em Arm!
Mi soll nid stolz sy, es treit nüt ab,

Morn leit men ihn's i ds Grab

Mi soll nid stolz sy, es treit nüt ab,
Es geit e Puur dür d'Gass z'dürab,
Het d'Chueh verchoufft u Gäldt ir Hang.
Er johlet fräch, der Wy im Chopf.
Du Tropf, du Tropf:
Da steit der Tod u macht nid lang!
Mi soll nid stolz sy, es treit nüt ab,

Morn leit me nén i ds Grab!

Mi soll nid stolz sy, es treit nüt ab!
E Muetter seit: «My beschti Hab!«
U zeigt uf ihres Dotze Ching.
0 Muetter, pöchele nid z'fescht!
Potz Marder Pescht!

Der Tod macht gschwing, es geit ihm ring!
Mi soll nid stolz sy, es treit nüt ab

Wär weiss: Morn leit me di i ds Grab!

Gäb du sygsch jung, gäb du sygsch alt,
Gäb vürnähm, gring, gäb arm, gäb rych,
Ihm isch das glych!
Der Tod fragt nid u macht di ehalt!
Mi soll nid stolz sy, es treit nüt ab!
Morn leit me di i ds Grab!

